
TASVIRIY SAN’ATNING TUR VA JANRLARI
Xasanov Xolboy Xasanovich,
Termiz davlat universiteti “Tasviriy san’at va muhandislik grafikasi” kafedrasi
dotsenti v.b.

Annotatsiya — Ushbu magolada tasviriy san’at va uning turlari haqida ilmiy fikriar
bayon etiladi. San’atning turlari juda ko ’p. Ular musiqa, kino, teatr, xoreografiya, tasviriy
san’at va boshqalardir. Odatda borligni tasviriy obrazlarda, shakllarda, fazoviy kenglikda
yoki tekislikda (qog oz yuzasida, devor yuzasida va hokazolarda) aks ettiradigan san’at
tasviriy san’at deb ataladi. San’atkor real borligni o’z asarlarida tasvirlar ekan, u hech
vaqt uni mexanik ravishda ko’chirmaydi. Aks holda, u yaratgan san’at asarlarining
fotograf yaratgan rasmlardan farqi bo’lmay qoladi. San’atkorning vazifasi oliyroqdir.
U hayotda mavjud bo’lgan vogea va hodisalarni tasvirlar ekan, u tasvir orqali o ’zini
hayajonlantirgan biron bir fikrni ilgari suradi, ijtimoiy hayotda sodir bo’layotgan vogca
va hodisalarning mohiyatini ochib berishga intiladi, ularga o’z munosabatini bildiradi,
hukmini chigaradi. Masalan, rassom biror shaxsning rasmini ishlar ekan, u hech vaqt
uni faqat o’ziga o ’xshatishga intilish bilan chegaralanmaydi.

Kalit so zlar — Tasvir, san’at, tur, rang, gamma, tus, musiqa, ovoz, nota, manzara,
musavvir.

BUIbI U dKAHPbI U30BPABUTEJIBHOI'O UCKYCCTBA
Xacarnos Xonboti Xacanosuu,
ooyenm Kageopvl «M306pazumenvroe UCKyCCMB0 U UHHCEHEPHAS 2PAdUKay
Tepmesckuii 20cy0apcmeer bl YHUGEPCUMem

Annomayus - B Oaunoll cmambve NpeoCmasieHvbl HAyyHble NpeocmasieHus o0
u300pazumenbHoM UcKkyccmee u e2o 6uoax. Ecms mnozo 6uooe uckyccmea. 9mo my3vixa,
KuHo, meamp, Xxopeozpagus, uzodpazumenvHoe UCKyccmeo u opyeue. Hckyccmeo,
Komopoe 00blYHO Npeocmasisiem Cywecmeosanue 6 Uu300pa3umenbHblX 00pasax,
Gopmax, npoOCMpancmeeHHbIX pazmepax Uiu NIOCKOCMAX (Ha NogepxHocmu Oymacu,
NOBEPXHOCMU CMeHbl U M. 0.), HA3bl8Aemcs uzobpazumenvHulm uckycemeom. Iloka
XYOOUCHUK U300pasicaem 6 c60ux pabomax peanbHoe Cyuecmsosanue, OH HUKo20d He
Konupyem e2o mexaHuyecku. B ocmanvhom co30anHbie um npou3eeoeHuss UCKyccmed He
6y0ym omauuamuvcsi On CHUMKOS, CO30aHHbIX ghomozpaghom. 3adaua xyoodicHuxa sviule.
Kozoa on onucvieaem cobvimus u npoucuiecmsus, cyujecmeyowue 6 HCU3HU, OH yepes
06pas evlosucaem 1100Y10 BOIHYIOULVIO €20 MbICIlb, CMAPAemcsl pACKPbIMb CYMb COObIMULL
U cobvbimuil, NPOUCXOOSWUX 8 0OWECMBEHHOU JICU3HU, 8bIpAdCAem C80e OMHOUleHUe
K HUM, Oenaem ceoe cyxycoeHue. Hanpumep, Koeda Xyoodxcnuk pucyem uenogexd, OH
HUK020A He 02PAaH UYUBAEMC sl NONLIMKOU COeNamb €20 NOXOHCUM HA ceDsl.

Kniouesvie cnosa-Obpas, uckyccmeo, mun, yeem, 2amma, OmmeHOK, My3blKd, 368)K,
HOma, neu3asic, HCusonucey.

TYPES AND GENRES OF FINE ART
Khasanov Kholboy Khasanovich,
Termiz State University, Associate Professor, Department of «Fine Art and
Engineering Graphicsy

Abstract - This article presents scientific ideas about fine art and its types. There are
many types of art. They are music, cinema, theater, choreography, visual arts and others.
Art that usually represents existence in pictorial images, shapes, spatial extent or plane
(on paper surface, wall surface, etc.) is called visual art. As long as the artist depicts the
real existence in his works, he never copies it mechanically.

Otherwise, the works of art created by him will not be different from the pictures

created by the photographer. The task of the artist is higher. When he describes the events
and incidents that exist in life, he puts forward any thought that excites him through the
image, tries to reveal the essence of the events and events that take place in social life,
expresses his attitude to them, and makes his judgment. For example, when an artist
paints a picture of a person, he is never limited to trying to make him look like himself.

Keywords - Image, art, type, color, gamma, hue, music, sound, note, landscape,
painter.

Tasviriy san’at juda qadim zamonlarda, mehnat jarayonining taraqqiyoti natijasida
paydo bo’ldi. Mehnat jarayonida inson tafakkuri kamol topdi, go’zallik hissi ortdi,
voqelikdagi go’zallik, qulaylik va foydalilik tushunchalari kengaydi. Sinfiy jamiyat
vujudga kelishi bilan esa ijtimoiy taraqqiyotda katta o’zgarishlar sodir bo’ldi; aqliy
mehnat jismoniy mehnatdan ajralib chiqa boshladi. Bu esa fan va san’at rivojida
muhim ahamiyat kasb etdi. Professional san’at va san’atkorlar shu davrda paydo bo’ldi.
Tasviriy san’at esa 0°ziga xos xususiyatini, sinfiyligini namoyon etib, hukmron sinfning
ideologiyasini targ’ib etuvchi kuchli g’oyaviy qurolga aylandi. Lekin shunga qaramay,
omma orasidan yetishib chiqqan iste’dodli ijodkorlar mehnatkash xalq ommasining
orzu-istaklarini, ularning go’zallik va xudbinlik, oliyjanoblik va insonparvarlik haqidagi
tushunchalarini ifoda etuvchi asarlar yaratdilar. Xalqning turmushi, xulq va odatlari,
yutuq va mag’lubiyatlari ularning asarlarida o’z ifodasini topdi. Har bir davrda mavjud
bo’lgan ana shunday san’at hayot go’zalliklarini tasvirlab, odamlarda yuksak xislat va
fazilatlarni kamol toptirdi, ularni tenglik, ozodlik, birodarlik, yorqin kelajakka intilishga
da’vat etdi.

San’atning turlari juda ko’p. Ular musiqa, kino, teatr, xoreografiya, tasviriy san’at
va boshqalardir. Odatda borligni tasviriy obrazlarda, shakllarda, fazoviy kenglikda yoki
tekislikda (qog’oz yuzasida, devor yuzasida va hokazolarda) aks ettiradigan san’at
tasviriy san’at deb ataladi. San’atkor real borligni 0’z asarlarida tasvirlar ekan, u hech
vaqt uni mexanik ravishda ko’chirmaydi. Aks holda, u yaratgan san’at asarlarining
fotograf yaratgan rasmlardan farqi bo’lmay qoladi. San’atkorning vazifasi oliyroqdir.
U hayotda mavjud bo’lgan voqea va hodisalarni tasvirlar ekan, u tasvir orqali o’zini
hayajonlantirgan biron bir fikrni ilgari suradi, ijtimoiy hayotda sodir bo’layotgan voqca
va hodisalarning mohiyatini ochib berishga intiladi, ularga 0’z munosabatini bildiradi,
hukmini chiqaradi. Masalan, rassom biror shaxsning rasmini ishlar ekan, u hech vaqt uni
faqat o’ziga o’xshatishga intilish bilan chegaralanmaydi.

Rassom shu ishlayotgan tasviri orqali, avvalo, o’zining fikr va tuyg’ularini
tomoshabinga yetkazishga harakat qgiladi. Tomoshabin rasmda tasvirlangan olijanob,
mard kishilar obrazini ko’rib, undan g’ururlanadi (chunki rassom ham g’ururlanib shu
rasmni ishlagan) unga taqlid qiladi, undan o’rnak oladi. Agar asarda pastkash, razil
odarn tasvlrlangan bo’lsa, tomoshabin undan nafratlanadi. Tomoshabin o’zlda shunday
xususiyatlarbo’lmasligiuchun harakat qiladi. Bundan ko’rinib turibdiki, tasviriy san’at
asarlari san’atning boshqa turlari - adabiyot, kino, teatr va hokazolar kabi insondagi ajoyib
fazilat borligni bilish, uni o’rganish va sirlarini ochishga bo’lgan ehtiyojlarni qodirishga
faol ta’sir ko’rsatadi. Tasviriy san’at asarlari ko’rish uchun mo’ljallan san’atdir. Uni
ko’rish orqaligina zavq olish mumkin. Kuy va ashulaning go’zalligini so’z bilan ta’riflab
bo’lmaganidek, rassomning asarlarini ham so’z bilan to’liq ta’riflash mumkin emas.
Tasviriy san’at asarlarini to’g’ri tushunishga oid ba’zi misollarga murojaat qilaylik.

A.Plastovning «Peshin» deb nomlangan asarining sujeti juda sodda, hatto bir qarashda
san’atga loyiq mavzu yo’qqa ham o’xshaydi. Shu asarni so’z bilan ta’riflansa, eshitgan
odam, x0’sh, nima bo’pti, deyishi va unga beparvo bo’lishi ham mumkin. Lekin asarga
qaragan tomoshabin hech gachon shunday demaydi. Ko’rinishdan sodda bo’lib tuyulgan bu
asar uni o’ylashga majbur qiladi, tevarak-atrofning naqadar go’zal ekanligini his qilishga,
shu go’zallikdan hayajonlanishga da’vat etadi. Haqiqatan ham beg’ubor, kuchga to’lgan
sokin tabiat, zilol suv, kishi qalbiga orom beruvchi quyoshning mayin nurida qanchadan-

gancha go’zallik, latofat bor. Rassom shulardan quvonadi, shu quvonchini boshqalar
bilan o’rtoqlashishga intiladi. Bunga erishish uchun tasviriy san’atning ifoda vositalari
kompozitsiya, kolorit, yorug’, soya, chiziq, faktura imkoniyatlaridan foydalanadi. Rassom
shunday kompozitsiya tanlaganki, bu vogeaning qachon va qayerda sodir bo’layotganini
ochib, rasm ishlangan yuza (xolst) - ning bir butun bo’lib ko’rinishini ta’minlagan. Shu
rasmdan kompozitsiyadan biron-bir detalni, aytaylik, mototsikIni olib tashlaylik yoki
obrazlarning birortasining o’rnini o’zgartirib ko’raylik-chi, u holda tasvirning ta’sir kuchi
yo’qoladi. Kompozitsiya yaxlitligi buziladi. Rassom yorug’ va soya imkoniyatlaridan
foydalanib, vogea sodir bo’layotgan vaqtni ko’rsatishga erishgan. Suv ichayotganlarning
tagiga tushayotgan soya voqeaning peshinda, quyoshning tikkaga kelgan paytida sodir
bo’layotganligidan dalolat beradi. Asar uchun tanlangan rang gammasi - kolorit yozning
issiq jaziramasini his etishga xizmat qilgan. Quyosh nuriga to’yingan sarg’ish-yashil
ko’katlar hamda qizil mototsikl, quyosh nurida toblanib, qizargan odamlar gavdasi-ning
ranglari birgalikda butun asarning rang gammasini tashkil etadi. Shuning uchun ham
asarga garaganimizda shu issiq rang gamma hisobiga biz yozning jazirama issig’ini his
qilgandek bo’lamiz. Kompozitsiya markazidagi buloq suvining salqini shu jaziramani
yorib atrofga salqin havo taratayotgandek va hayotning 0’ziga xos kurashini tomoshabinga
ko’z-ko’z qilayotgandek tuyuladi. Rassom asar yaratganda chiziglarning emotsional
imkoniyatlaridan ham foydalanadi. Ma’lumki, har xil chiziq kishida har xil taassurot
qoldiradi. Silliq ehiziglar ko’p hollarda sokinlik, xotirjamlik baxsh etsa, aksincha pala-
partish, har lomonga yo’nalgan ehiziglar notinchlik, hayajon tug’diradi.

Tasviriy san’at asarlarini kuzatganda undagi har bir obrazning psixologik kechinmalari
ganday yechilganligini, ularning tevarak-atrofga bo’lgan munosabatini to’g’ri ko’rsatib
bera olish ham muhim o’rinni cgallaydi. Shuning uchun rassom ishlatgan ranglar jilosiga
ham, bo’layotgan voqgeaning kompozitsiyasiga ham, rassomning ishlash mahoratiga,
tanlangan har bir shakl xarakteriga, umumiy rang gammasi - koloritiga, yuzaning
xarakteriga (masalan, rassom ishlagan holat yuzasining silliqligi yoki g’adir-budurligiga)
ham e’tibor berish, ular nima uchun shunday olinganiga javob topishga harakat qilish
zarur. Slumdagina tasviriy san’at asarlarining asl mohiyatini tushunib yetish va ulami
to’g’ri tahlil gila olishni o’rganish mumkin.

Ma’lumki tasvirly san’atning barcha turlarida rang muhim rol o’ynaydi. Rang
gammasi deganda tasvirlarni ishlash jarayonida qo’llanadigan tus va ranglarning
o’zaro muvofiq kelishini tushunamiz. Bu holatni quyidagi jonli misol bilan izohlasak
o’rinlidir, masalan, musiqa san’atidagi ovozlar ma’lum notalar yordamida belgilanadi va
foydalaniladi. Ular 0’z holicha alohida-alohida, bir-biri bilan uyg’unlashtirilmay chalinsa
ma’nosiz uzug-yuluq ovozlardan iborat bo’lib qoladi.

Manzara — janrdagi asarlarda borliq, tabiatdagi ko’rinishlar haqqoniy aks ettiriladi.
Manzarada faqatgina narsa va voqealar emas, balki musavvirning ichki kechinmalari
ham ifodalanadi. Ayrim musavvirlar vodiylarni tog’u-toshlarni tasvirlashga ishqiboz
bo’lsalar, boshqalari dengiz manzarasini tasvirlashda mohirdirlar.

Manzara janrida musavvirlardan O’. Tansigboyevning «O’zbekistonda mart»,
«Jonajon o’lka», «Mening qo’shig’im», N. Kashinaning «Tog’da bahor», Z.
Inog’omovning «Arpa o’rimi», «Choyga», R. Temurovning «Bibixonimda bahor»,
«Ulug’bek madrasasi» asarlari muallifiarga shuhrat keltirdi.

Natyurmort — fransuzcha so’z bo’lib, «jonsiz tabiat» degan ma’noni anglatadi.
Bu janrda musavvir asosan insonni o’rab turgan atrof muhitdagi narsalar, turmushda
go’llanadigan buyumlar, ozig- ovgat mahsulotlari, gullar, meva va boshqgalarni
tasvirlaydi. U o’z asarida tevarak-atrofdagi narsalarni tasvirlash orqali uning xarakterli
xususiyatlarini, voqea qaysi davrda ro’y berayotganligini ham ko’rsata oladi.

Tarixiy janrda ishlangan suratlar orqali biz uzoq o’tmishda bo’lib o’tgan voqea-
hodisalar, tarixiy shaxslar, xalglarning turmush madaniyati bilan tanishamiz. Tarixiy
janrning ko’rinishlaridan biri jang (botal) manzaralaridir.

Botal janr — «botal» fransuzcha so’z bo’lib, «jang», «urush» ma’nosini bildiradi.

U jang manzaralarini 0’zida aks ettiradi. Bu janrda jang va harbiy yurishlar manzarasi
asosiy o’rinni egallaydi. Botalist — rassomlarning asarlarida jangchi obrazi, uning
gahramonligi, mardligi jasorati hamda o’z ona Vataniga bo’lgan cheksiz muhabbati
ifodalanadi. Leonardo da Vinchi, M. B. Grekov, G.K. Saviskiy, A.A.Deyneka, V.V.Volkov
va boshgqalar ana shunday musavvirlardandir.

Animalistik — janr o’zgacha tasviriy san’at turidir. U lotincha «animay, «hayvonot
olami» degan ma’noni bildiradi. Animalistik rassom hayvonot dunyosiga zo’r qiziqish,
sevgi va mahorat bilan yondoshadi.

Hayvonot dunyosi ibtidoiy odamlar hayotida kata ahamiyatga ega bo’lgan. O’sha
davrda ular g’orlarning devorlariga kiyik, qo’tos, mamontlarning suratlarini chizganlar.
Qadimgi Yaponiya va Xitoyda hayvonlarning tasvirlari dekorativ nagshlar tuzishda
hamda monumental kompozisiyalar yaratishda asosiy hisoblangan, XVI asrga kelib
hayvonot olami anatomiyasini buyuk musavvirlar Leonardoda Vinchi va A. Dyurerlar
ishladilar.

Keksa haykaltarosh va grafik musavvir V.A. Vatagin o’zining asarlarida to’rt oyoqli
do’stlarini haqqoniy va ishonchli tasvirlaydi. Mashg’ulot rahbari o’quvchilarga nazariy
bilim berish jarayonida mazmuniy to’liq ochib berishi uchun jonli nutq orqali so’zlash
bilan birga musavvirlar asarlaridan surat — lavhalar, adabiyotlar, kino va diafilmlar va
slaydalardan unumli foydalanishi magsadga muvofiqdir.

Maishiy janr: tasviriy san’atda bu janrdagi asarlar kishilarning kundalik hayotini,
turli vogealarni o’zida mujas samlashtiradi. Aksariyat rangtasvirda aks tuvchi maishiy
janr ilk bor XYII asrda yashab ijod etgan Golland rassomlariPiter de Xox, Ostade, Sten,
Terborx, Vermer kabilar ijjodida namoyon bo’ladi.

Realistik rassomlardan P. Fedotov, V. Perov, V. Maksimov, V. Makovskiy,K.Saviskiy,
I. Repin kabilar maishiy janrning taraqqiyotiga katta hissa qo’shdilar. O’zbek rassom
laridan R. Ahmedov, M. Saidov Z. Inog’omov, R. Choriyev, G’. Abdurahmonovlar ham
shu janrda barakali ijod etib keldilar.

